
INDLELALISU YENINGIZIMU AFRIKA YE-COVID-19 NEMILAYETO LEMCOKA

YEKUCALA KUSETJENTISWA KWEMUTSI WEKUGOMA

Kutfolakala kwemitsi yekugomela i-COVID-19 kuyintfo lesiyibeke embili.

Iningizimu Afrika itawutfola imitsamo lesigidzi sinye yemutsi wekugomela i-
COVID-19 ngaBhimbidvwane nemitsamo leti-500 000 ngeNdlovana yemutsi
wekugoma we-Oxford University-AstraZeneca lobuya ku-Sentrum Institute of
India (i-SlI).

Sitawucala kugoma tisebenti tetemphilo talelive letfu letilinganisela kutigidzi leti-
1.25.

Hulumende usebenta ngekubambisana Nemtimba WaseNingizimu Afrika
Lolawula Imikhicito Yetemphilo (i-SAHPRA) kucinisekisa kutsi angeke kube
nekubambeleleka kuvunyelwa kusetjentiswa kwalomutsi wekugoma.

Lomutsi wekugoma we-Oxford University-AstraZeneca sewuvele uvunyelwe
kusetjentiswa balawuli labahlukahlukene emhlabeni wonkhe futsi sewucalile
kusetjentiswa kulamanye emave.

Siphindze saba nesivumelwano ne-COVAX Facility kute sitfole umutsi
lotawugoma ummango lomaphesenti lalishumi.

Leyo mitsamo kulindzeleke kutsi itfolakale ekucaleni kwekota yesibili
yemnyaka.

Siyachubeka kusebentisana netinkampani letehlukahlukene tetemitsi
kucinisekisa kutsi sigoma ummango lomaphesenti la-67 ngasekupheleni
kwemnyaka we-2021.

Umutsi wekugoma utawucala kusetjentiswa ngetigaba.

Akukentiwa ngamabomi kutsi kube nekusalela emuva kutsi kusetjentiswe
lomutsi wekugomela i-COVID-19, njengoba simo sisaloku singacondzisiseki
kahle; tonkhe timo kufuneka tinakwe.

Sikhetsa imitsi yekugoma ngekulandzela kuphepha kwayo nangemphumelelo
yayo, kusebentiseka malula kwayo, kugcineka kwayo, kusatjalaliswa kwayo
netindleko tayo.

Kwetfulwa kwalomutsi wekugoma kutawutsatsa indlela lenetigaba letintsatfu
lecala ngalabo bantfu lababutsakatsaka kakhulu emmangweni.

Inhloso yetfu kugoma ummango Ilomaphesenti la-67 ngasekupheleni
kwemnyaka we-2021, lokutasivumela kutsi sifinyelele ezingeni lekungatselelani
ngaleligciwane le-herd immunity.

Sigaba sekucala sitawugcila kutisebenti tetemphilo letisebenta embili.

Sigaba sesibili sitawenta kutsi sigome tisebenti letenta umsebenti lomcoka,
etindzaweni lapho kuhlanganyela khona bantfu ngebunyenti, bantfu
labaneminyaka lengetulu kule-60 kanye nalabangetulu kweminyaka le-18
labanekugula lokutsite lokwehlukahlukene labahamba nako.

Sigaba sesitsatfu sitawugcila ebantfwini labangetulu kweminyaka le-18,
kubukwane nemmango loti- 22 500 000.

Hulumende utawutsenga, usabalalise futsi angamele kucala kusetjentiswa
kwalomutsi wekugoma.

Hulumende njengoba kunguye kuphela lotawutsenga lemitsi utawusabalalisa
kubohulumende besifundza nakumkhakha wangasese.

Sitawutsenga sitoko lesitfolakalako kubakhiciti labahlukahlukene.

Ngenca yaloku kutawuba netinhlobohlobo temitsi yekugoma eluhlelweni lwetfu,
kodvwa angeke ugonywe ngemitsi lemibili leyehlukene.

Loluhlelo Ilwekugoma lutawugcila kuluhlelo lwekucala ngekubhalisa ngembi
kwekugonywa nakuluhlelo lekuhlela sikhatsi sekugoma.

Bonkhe labo labagonyiwe batawufakwa kurejista yavelonkhe futsi baniketwe
likhadi lekugoma.

Ikomiti yavelonkhe yekucala kusebentisa lomutsi wekugoma itawungamela
kusetjentiswa kwalomutsi wekugoma kuyo yomibili imikhakha yahulumende
neyangasese.

Imitsi yekugoma isindzisa imphilo!

Kunebufakazi lobunyenti ngalokwecile betesayensi lobuveta kutsi lomutsi
wekugoma usivikeli lesihamba embili lesilwa nekutselelana lokunemandla.

Imitsi yekugoma ayikufakeli leligciwane, kodvwa ifundzisa emasotja akho
emtimba kutsi alibone bese alwa nekutseleleka ngalo.

Lomutsi wekugomela i-COVID-19 unika umtimba imiyalo kutsi yakhe kuvikeleka
ekutselelekeni ngaleligciwane futsi awuguculi emaseli emuntfu.

Page 2 of 4



e Umutsi wekugoma unciphise kugula nekufa lokubangwa tifo letitsatselanako
letifana nelufala, luvendle, kuvuvukala kwesibindzi, simungumungwane,
umshokoma, lukhwehlekhwehle nenyumoniya emhlabeni wonkhe.

e Kugoma bantfu labanele kutawusita kwenta kutsi sifinyelele ezingeni
lekungasatselelani ngaleligciwane bese siyasincoba lesifo.

Imitsi yekugoma ibhekene nekulingwa Ilokunemandla kucinisekisa kutsi
iphephile futsi iyasebenta.

Yonkhe imitsi yekugoma indlula kunchubo lebanti yekuvumeleka lokwentiwa
balawuli betekulashwa kucinisekisa kutsi iphephile.

e Tinkampani tetemitsi tindlulisa lonkhe lucwaningo lwaselabhorathri nekulingwa
kwekuphepha kwemitsi kute kucinisekiswe kutsi lomutsi uyasebenta.

e Noma ngikuphi kukhatsateka kwetekuphepha balawuli bayakubona uma
kubuyeketwa idatha.

e Imitsi yekugoma yentelwe kusindzisa timphilo hhayi kucindzetela, kutsakatsa,
kuphatsa noma kufundzisa bantfu.

Umutsi wekugomela i-COVID-19 uyintfo lekahle emmangweni.

e Umgcinimafa Wavelonkhe utibophelele kucinisekisa kutsi imali ayibi inkhinga
leyenta kungafinyeleleki kulemitsi yekugoma.

¢ Imininingwane lebanti yelwabiwomali lwekutsenga imitsi yekugomela i-COVID-
19 itawumemetelwa kulLabiwomali Lavelonkhe lemyaka we-2021. Loku
kungetulu kwaloluhlelo Iwekutfola imali loselentiwe kulomnyaka timali
Iwekutsenga imitsi yekugoma lesezingeni lekucala, lebeluhlose kutsi kuniketwe
tisebenti tetemphilo letenta umsebenti lomcoka kubukana nalobhubhane.

e Kuko konkhe, imali itawubuya kulabiwomali lolungetiwe, ekuholeleni kabusha,
ekukhuphuleni imalingena futsi uma kungenteka itawubuya ekubambisaneni
nemkhakha wangasese.

e Hulumende usayine kutibophelela kwetimali kute kukhokhwe esikhatsini
lesitako imali lemaphesenti 1a-85 yetindleko tonkhe setiphelele, lecishe ibe
tigidzigidzi leti-R2.2, ku-COVAX Facility. Letinye tinhlelo kusacociswana ngato
netinkampani letikhicita umutsi wekugoma letehlukahlukene.

e Sikhwama Selubumbano sinikele ngemali yangaphambilini lekhokhiwe
lelinganisela kumaphesenti la-15 etindleko setitonkhe.

Sisebenta ngekubambisana kute sitfole umutsi wekugomela i-COVID-19.

Hulumende utawukhona kutsenga umutsi wekugoma ngemali lephuma
esikhwameni sakhe.

Bosomabhizinisi netikimu tetekulashwa nabo bavumile kusekela imitamo
yahulumende futsi loku kuyamukeleka. Lokusebentisana kutawucondziswa
tinkholelo tekubumbana kwemmango netekungayivumeli nakancane
inkohlakalo.

Litiko Letemphilo lisayinde tichibiyelo tetinchubomgomo letivumela kutsi imitsi
yekugoma naleminye imitsi yetindlela tekulapha ibe yincenye yetikimu
tekwelapha letinenzuzo lenemkhawulo lomncane.

Lwati lolubanti lungatfolakala ku-https://sacoronavirus.co.za/category/mac-
advisories/,

